ووٹر آئی ڈی: آپ کی گائیڈ
UK کی پارلیمنٹ کے عام انتخابات کے بارے میں ہر وہ بات جو آپ کو جاننے کی ضرورت ہے
04 جولائی 2024 بروز جمعرات UK کی پارلیمنٹ کے عام انتخابات (عام انتخابات) ہوں گے۔ ان انتخابات کے موقع پر آپ کو ووٹ ڈالنے کے لیے تصویری آئی ڈی پولنگ اسٹیشن لانا ہو گی۔
[bookmark: _Hlk134188816]یہ کتابچہ ووٹ کے لیے رجسٹر کرنے اور یہ وضاحت کرے گا کہ آپ ووٹ ڈالنے کے لیے کس طرح کی تصویری آئی ڈی استعمال کر سکتے ہیں۔ اگر آپ کو ضرورت ہوئی تو یہ، مفت ووٹر آئی ڈی دستاویز کے لیے اپلائی کرنے کے طریقے کی وضاحت بھی کرتا ہے، جسے ووٹر اتھارٹی سرٹیفیکیٹ کہا جاتا ہے۔
میں ووٹ ڈالنے کے لیے کیسے رجسٹر کرواؤں؟
04 جولائی 2024 کے عام انتخاب میں ووٹ ڈالنے کے لیے آپ کا 18 جون 2024 بروز منگل رات 11:59 بجے تک رجسٹرڈ ہو جانا ضروری ہے۔   
اگر آپ ووٹ ڈالنا چاہتے ہیں تو آپ کا ووٹ ڈالنے کے لیے پہلے رجسٹر ہونا ضروری ہے۔ اگر آپ پہلے رجسٹر کروا چکے ہیں، تو آپ کو صرف رہائش گاہ بدلنے یا اپنا نام تبدیل کرنے کی صورت میں ہی دوبارہ رجسٹر کروانے کی ضرورت ہوتی ہے۔ ووٹ ڈالنے کے لیے رجسٹر ہونے کی ضرورت اور رجسٹر ہونے کا طریقہ، ووٹر آئی ڈی کے تقاضے کے متعارف کروائے جانے سے تبدیل نہیں ہوا۔
آپ عام انتخابات میں ووٹ ڈالنے کے لیے رجسٹر کروا سکتے ہیں اگر آپ درج ذیل میں سے کوئی ایک ہیں:
برطانوی، آئرش یا برطانیہ میں قیام پذیر اہل دولت مشترکہ کا شہری
برطانوی یا اہل  آئرش شہری جو UK سے باہر قیام پذیر ہو، جو قبل ازیں UK میں قیام پذیر رہ چکا ہو یا  ووٹ ڈالنے کے لیے رجسٹر ہو چکا ہو

اگرچہ آپ اسکاٹ لینڈ اور ویلز میں 14 سال کی عمر سے ووٹ ڈالنے کے لیے رجسٹر کروا سکتے ہیں، لیکن آپ UK کی پارلیمنٹ کے عام انتخابات میں میں 18 سال کے ہو جانے تک ووٹ نہیں ڈال سکتے۔ آپ 16 برس کی عمر سے ووٹ ڈالنے کے لیے رجسٹر کروا سکتے ہیں۔
اگر آپ اس حوالے سے غیر یقینی کا شکار ہیں کہ آیا آپ ووٹ ڈالنے کے لیے رجسٹر ہونے کے اہل ہیں یا آپ کن انتخابات میں ووٹ ڈال سکتے ہیں، تو اپنے مقامی الیکٹورل رجسٹریشن افسر  سے رابطہ کریں۔ ان کی رابطے کی تفصیلات تلاش کرنے یا مزید معلومات حاصل کرنے کے لیے:
electoralcommission.org.uk/voter ملاحظہ کریں یا
ہماری ہیلپ لائن کو 0800 328 0280 پر کال کریں
ووٹ ڈالنے کے لیے رجسٹر ہونے کی خاطر:
gov.uk/register-to-vote ملاحظہ کریں یا
ایک کاغذی درخواست فارم مکمل کریں، جسے آپ gov.uk/government/collections/register-to-vote-paper-forms سے ڈاؤن لوڈ کر سکتے ہیں۔
یہ یقینی بنانا اہم ہے کہ آپ کی تفصیلات انتخابی رجسٹر پر تازہ ترین ہوں۔ ووٹ ڈالنے کے لیے رجسٹر ہوتے وقت آپ کو اپنی صنف فراہم کرنے کی ضرورت نہیں ہے۔


	میں جپسی، روما یا مسافر کمیونٹی سے تعلق رکھنے والا ایک فرد ہوں۔ میں ووٹ ڈالنے کے لیے کیسے رجسٹر کرواؤں؟
اگر آپ مستقل رہائش گاہ میں رہتے ہیں یا کسی سائٹ پر کافی عرصے سے قیام پذیر ہیں تو آپ اس پتے پر رجسٹر کروا سکتے ہیں۔ 
اگر نہیں، تو آپ کو مقررہ پتے کے بغیر رجسٹر کروانا چاہیے۔ ایسا کرنے کے لیے آپ کو ایک فارم مکمل کرنے اور آپ کا زیادہ تر وقت کہاں گزرتا ہے اس حوالے سے تفصیلات فراہم کرنے کی ضرورت ہو گی۔ مزید تلاش کرنے کے لیے، اپنے مقامی الیکٹورل رجسٹریشن افسر سے رابطہ کریں۔ ان کی رابطے کی تفصیلات تلاش کرنے کے لیے:
· electoralcommission.org.uk/voter ملاحظہ کریں یا
· ہماری ہیلپ لائن کو 0800 328 0280 پر کال کریں




	میں فی الوقت بے گھر ہوں۔ میں ووٹ ڈالنے کے لیے کیسے رجسٹر کرواؤں؟
اگر آپ عارضی رہائش گاہ، جیسا کہ ہاسٹل میں رہ رہے ہیں، تو آپ اس پتے پر رجسٹر کروانے کے قابل ہو سکتے ہیں، تاوقتیکہ آپ کا کہیں اور مستقل پتہ طے پا جائے۔
اگر آپ بے گھر ہیں یا مستقل پتے کے حامل نہیں ہیں تو آپ تب بھی ایک فارم بعنوان 'انتخابی رجسٹریشن فارم برائے غیر مقررہ یا غیر مستقل پتے کا حامل فرد' پُر کر کے ووٹ ڈالنے کے لیے رجسٹر کروا سکتے ہیں، جو gov.uk/government/publications/voter-registration-forms-paper-versions پر ڈاؤن لوڈ کرنے کے لیے دستیاب ہے۔ 
آپ کی مقامی بے گھری کی سروس ووٹ ڈالنے کے لیے رجسٹر ہونے کی خاطر:آپ کی مدد کرنے کے قابل ہو سکتی ہے۔


اگر ووٹ ڈالنے کے لیے رجسٹر ہونے میں آپ کو مدد کی ضرورت ہے، یا کسی درخواست فارم کی گزارش کرنا چاہتے ہیں، تو اپنے مقامی الیکٹورل رجسٹریشن افسر سے رابطہ کریں۔
اپنے مقامی الیکٹورل رجسٹریشن افسر سے رابطے کی تفصیلات تلاش کرنے کے لیے electoralcommission.org.uk/voter ملاحظہ کریں یا ہماری ہیلپ لائن 0800 328 0280 پر کال کریں۔ 

کن انتخابات میں تصویری آئی ڈی درکار ہوتی ہے؟
انگلینڈ، اسکاٹ لینڈ اور ویلز میں موجود ووٹرز کو اب UK کی پارلیمنٹ کے عام انتخابات سمیت کچھ انتخابات میں بالمشافہ ووٹ ڈالتے ہوئے تصویری آئی ڈی دکھانے کی ضرورت ہوتی ہے۔ اس تقاضے کی تجویز حکومتِ برطانیہ کی طرف سے دی گئی تھی تاکہ "یقینی بنایا جا سکے کہ ووٹر فراڈ کے امکان سے انتخابات بہتر طور پر محفوظ ہیں"، اور برطانوی پارلیمنٹ کی جانب سے انتخابات ایکٹ 2022 منظور کیے جانے پر یہ قانون بن گیا۔

درج ذیل جدول وضاحت کرتا ہے کہ کن انتخابات کے لیے تصویری آئی ڈی درکار ہے اور کن کے لیے نہیں ہے:
	
	تصویری آئی ڈی درکار ہے
	تصویری آئی ڈی درکار نہیں ہے

	انگلینڈ
	· برطانوی پارلیمنٹ کے عام انتخابات
· برطانوی پارلیمنٹ کے ضمنی انتخابات اور ری کال پیٹیشنز
· مقامی کونسل کے انتخابات اور ضمنی انتخابات
· پولیس اور کرائم کمشنر کے انتخابات
	

	اسکاٹ لینڈ
	· برطانوی پارلیمنٹ کے عام انتخابات 
· برطانوی پارلیمنٹ کے ضمنی انتخابات اور ری کال پیٹیشنز
	· اسکاٹش پارلیمنٹ کے انتخابات اور ضمنی انتخابات
· مقامی کونسل کے انتخابات اور ضمنی انتخابات

	ویلز
	· برطانوی پارلیمنٹ کے عام انتخابات
· برطانوی پارلیمنٹ کے ضمنی انتخابات اور ری کال پیٹیشنز
· پولیس اور کرائم کمشنر کے انتخابات
	· سینیڈ کے انتخابات اور ضمنی انتخابات
· مقامی کونسل کے انتخابات اور ضمنی انتخابات



میں ووٹ ڈالنے کے لیے آئی ڈی کی کن اقسام کا استعمال کر سکتا/سکتی ہوں؟
آپ کسی پولنگ اسٹیشن پر ووٹ ڈالنے کے قابل ہونے کے لیے تصویری آئی ڈی کی درج ذیل اقسام میں سے کسی کا بھی استعمال کر سکتے ہیں۔ 
آپ کو صرف ایک قسم کی تصویری آئی ڈی دکھانے کی ضرورت ہو گی، لیکن اس کا اصل ہونا اور فوٹو کاپی نہ ہونا ضروری ہے۔ یہ ڈیجیٹل ورژن میں نہ ہو جو آپ کسی ایپ میں تلاش کر سکتے ہوں، بلکہ اس کا ہارڈ کاپی کی صورت میں ہونا ضروری ہے۔

	بین الاقوامی سفر
	ڈرائیونگ
	مقامی سفر
	عمر کا ثبوت
	دیگر حکومتی جاری کردہ دستاویزات

	پاسپورٹ
	ڈرائیونگ لائسنس (بشمول عارضی لائسنس)
بلیو بیج

	مخصوص رعایتی سفری کارڈز*
	PASS نشان (عمر کے ثبوت کے معیارات کی اسکیم) کا حامل شناختی کارڈ
	بائیومیٹرک امیگریشن دستاویز
ڈیفینس شناختی کارڈ 
قومی شناختی کارڈ



درج بالا تصویری آئی ڈی کی صرف مخصوص اقسام ہی قبول کی جائیں گی۔ 
کون سی اقسام قبول کی جائیں گی اس حوالے سے مزید معلومات کے لیے electoralcommission.org.uk/voterID ملاحظہ کریں یا ہماری ہیلپ لائن 0800 328 0280 پر کال کریں۔
آپ کی تصویری آئی ڈی پر نام
آپ کی تصویری آئی ڈی پر نام وہی ہونا چاہیے جو آپ نے ووٹ ڈالنے کے لیے رجسٹر ہونے کی خاطر استعمال کیا ہے۔ 
صنف
آپ کو ایسی تصویری آئی ڈی دکھانے کی ضرورت نہیں ہے جس میں صنفی نشان دہی شامل ہو۔ 
زائد المیعاد تصویری آئی ڈی
اگر آپ کے پاس قبول کردہ تصویری آئی ڈی کی قسم موجود ہے جو زائد المیعاد یا پرانی ہو گئی ہے، تو آپ تب بھی اسے ووٹ ڈالنے کے لیے پولنگ اسٹیشن پر استعمال کر سکتے ہیں اگر یہ پولنگ اسٹیشن پر موجود عملے کے لیے آپ کی شناخت کرنے کے حوالے سے اب بھی موزوں طور پر قابل قبول ہے۔ 
اگر آپ کے پاس تصویری آئی ڈی کی قبول کردہ قسم نہیں ہے تو کیا کریں
اگر آپ پولنگ اسٹیشن میں ووٹ ڈالنا چاہتے ہیں لیکن آپ کے پاس تصویری آئی ڈی کی قبول کردہ قسم نہیں ہے، تو آپ کو ووٹر اتھارٹی سرٹیفیکیٹ کے لیے اپلائی کرنا چاہیے۔ 
کون سی اقسام قبول کی جائیں گی اس حوالے سے مزید معلومات کے لیے electoralcommission.org.uk/voterID ملاحظہ کریں یا ہماری ہیلپ لائن کو 0800 328 0280 پر کال کریں۔

ووٹر اتھارٹی سرٹیفکیٹ کے لیے اپلائی کرنا
04 جولائی 2024 کے انتخابات میں استعمال کی غرض سے ووٹر اتھارٹی سرٹیفکیٹ کے لیے اپلائی کرنے کی ڈیڈ لائن 26 جون 2024 بروز بدھ شام 5 بجے ہے۔
اگر آپ پولنگ اسٹیشن پر بالمشافہ ووٹ ڈالنا چاہتے ہیں، تو آپ کو ووٹر اتھارٹی سرٹیفکیٹ کے لیے اپلائی کرنا چاہیے اگر آپ: 
· تصویری آئی ڈی کی قبول کردہ قسم کے حامل نہیں ہیں،
· ایسی تصویری آئی ڈی کی موجودہ قسم استعمال کرنے کے حوالے سے فکر مند ہیں جس پر صنفی نشان دہی ہے، یا
· غیر یقینی کا شکار ہیں کہ آیا آپ اب بھی اپنی آئی ڈی پر موجود تصویر جیسے نظر آتے ہیں۔
· آپ کی تصویری آئی ڈی پر نام اس نام سے مماثل نہیں ہے جس سے ووٹ ڈالنے کے لیے آپ نے رجسٹر کیا ہے۔
آپ ووٹر اتھارٹی سرٹیفیکیٹ کہلائی جانے والی مفت ووٹر آئی ڈی کے لیے اپلائی کر سکتے ہیں۔
ووٹر اتھارٹی سرٹیفکیٹ کے لیے اپلائی کرنے سے پہلے آپ کا ووٹ کے لیے رجسٹر ہونا درکار ہوتا ہے۔ ووٹ ڈالنے کے لیے رجسٹر کروانے کے بعد، آپ سے پوچھا جائے گا کہ آیا آپ کے پاس تصویری آئی ڈی ہے یا آیا آپ ووٹر اتھارٹی سرٹیفکیٹ کے لیے اپلائی کرنا چاہتے ہیں۔
ووٹر اتھارٹی سرٹیفکیٹ کے لیے اپلائی کرنے کے یہ تین طریقے ہیں - آن لائن، بذریعہ ڈاک یا بالمشافہ:

آن لائن اپلائی کریں
درخواستیں voter-authority-certificate.service.gov.uk پر آن لائن مکمل کی جا سکتی ہیں

بذریعہ ڈاک اپلائی کریں
آپ ایک کاغذی درخواست فارم مکمل کر کے اور اسے اپنے مقامی الیکٹورل رجسٹریشن افسر کو بھیج کر اپلائی کر سکتے ہیں۔ یہ فارم انگریزی اور متعدد قابل رسائی فارمیٹس میں دستیاب ہے۔ مزید معلومات کے لیے electoralcommission.org.uk/voterID ملاحظہ کریں یا ہماری ہیلپ لائن کو 0800 328 0280 پر کال کریں۔ 
فارمز کو gov.uk/government/publications/apply-for-a-voter-authority-certificate-by-post-if-youre-living-in-the-uk سے ڈاؤن لوڈ کیا جا سکتا ہے۔

بالمشافہ اپلائی کریں
آپ اپنے مقامی الیکٹورل رجسٹریشن افسر میں بالمشافہ اپلائی کرنے کے قابل بھی ہو سکتے ہیں۔
اگر ووٹر اتھارٹی سرٹیفکیٹ کے لیے اپلائی کرنے کے حوالے سے آپ کو کوئی مدد درکار ہے یا درخواست فارم کی گزارش کرنا چاہتے ہیں، تو اپنے مقامی الیکٹورل رجسٹریشن افسر سے رابطہ کریں۔ ان کی رابطے کی تفصیلات تلاش کرنے کے لیے electoralcommission.org.uk/voter ملاحظہ کریں یا ہماری ہیلپ لائن 0800 328 0280 پر کال کریں۔
کسی مخصوص انتخاب میں استعمال کے حوالے سے ووٹر اتھارٹی سرٹیفکیٹ کے لیے اپلائی کرنے کی ڈیڈ لائن اس انتخاب سے 6 کاروباری ایام پہلے شام 5 بجے تک ہے، لیکن آپ کو جلد از جلد اپلائی کرنا چاہیے تاکہ کہیں آپ کی مقامی کونسل کو آپ سے متعلق کسی تفصیلات کی پڑتال کرنے کی ضرورت نہ ہو۔

ووٹر اتھارٹی سرٹیفکیٹ کے لیے اپلائی کرتے وقت مجھے کیا معلومات فراہم کرنے کی ضرورت ہوتی ہے؟
ووٹر اتھارٹی سرٹیفکیٹ کے لیے اپلائی کرتے وقت، آپ کو اپنی درج ذیل معلومات فراہم کرنے کی ضرورت ہوتی ہے
· نام
· پتہ
· تاریخ پیدائش
· قومی انشورنس نمبر 
اگر آپ اپنے قومی انشورنس نمبر سے واقف نہیں، یا آپ اس کے حامل نہیں ہیں، تو آپ تب بھی اپلائی کر سکتے ہیں۔  آپ کا مقامی الیکٹورل رجسٹریشن افسر آپ سے اپنی شناخت کے متبادل ثبوت کی درخواست کرنے کے لیے رابطہ کرے گا۔ اگر آپ اپنی شناخت ثابت کرنے کے لیے دستاویزات فراہم نہیں کر سکتے، تو آپ کسی ایسے فرد کا انتظام کر سکتے ہیں جو آپ سے واقف ہو تاکہ آپ کی درخواست کی معاونت کے لیے تصدیق فراہم کر سکے۔ آپ کا مقامی الیکٹورل رجسٹریشن افسر تصدیق کے تقاضوں کے متعلق مزید معلومات فراہم کر سکتا ہے۔
ووٹر اتھارٹی سرٹیفکیٹ کے لیے اپلائی کرتے وقت آپ کو اپنی صنف فراہم کرنے کی ضرورت نہیں ہوتی، لیکن آپ کو وہی نام استعمال کرتے ہوئے اپلائی کرنا ہو گا جو آپ نے ووٹ ڈالنے کے لیے رجسٹر ہونے کی خاطر استعمال کیا تھا۔
فوٹو گرافی کے تقاضے
آپ کو اپنی درخواست کے ساتھ ایک تصویر بھی جمع کروانے کی ضرورت ہو گی۔ تصویر کے تقاضے پاسپورٹ کی تصویر کے تقاضوں سے مماثل ہیں۔ 
اگر آپ کو اپنی تصویر لینے میں مدد درکار ہے، تو آپ کا مقامی الیکٹورل رجسٹریشن افسرآپ کی مدد کرنے کے قابل ہو سکتا ہے۔ وہ درخواست گزاروں کی تصاویر لینے کے لیے اپنے دفتر میں ایک جگہ فراہم کر سکتے ہیں۔ اضافی معاونت دستیاب ہو سکتی ہے، تاہم یہ مختلف جگہوں پر مختلف ہو گی اس لیے آپ کو یا ووٹر کو اپنے مقامی الیکٹورل رجسٹریشن افسر  سے رابطہ کرنا چاہیے تاکہ یہ معلوم کر سکیں کہ وہ کیا معاونت فراہم کر سکتے ہیں۔
آپ کے درخواست فارم مکمل کر لینے پر، آپ سے پوچھا جائے گا کہ آیا آپ ہدایات بڑے پرنٹ، بریل یا ایزی ریڈ میں حاصل کرنا چاہتے ہیں۔ مقامی کونسل آپ کی درخواست پر عمل کاری کرے گی اور آپ کو بذریعہ ڈاک ووٹر اتھارٹی سرٹیفیکیٹ بمع اس کو استعمال کرنے کی ہدایات ارسال کرے گی۔ اگر آپ کے درخواست کے عمل کے متعلق کوئی سوالات ہیں تو آپ اپنے مقامی الیکٹورل رجسٹریشن افسرسے رابطہ کر سکتے ہیں۔  electoralcommission.org.uk/voter پر اپنا پوسٹ کوڈ درج کر کے ان کی رابطے کی تفصیلات تلاش کریں۔ 
ووٹر اتھارٹی سرٹیفیکیٹس کے بالائی بائیں کونے میں چار ابھرے ہوئے نقاط پر مشتمل جگہ کو چھو کر محسوس کیا جانے والا نشان موجود ہوتا ہے تاکہ اس کی شناخت میں آپ کو مدد مل سکے۔ ووٹر اتھارٹی سرٹیفیکیٹس کی میعاد ختم ہونے کی تاریخ نہیں ہوتی، لیکن آپ کو 10 سالوں کے بعد اپنے ووٹر اتھارٹی سرٹیفیکیٹ کی تجدید کروانی چاہیے۔
electoralcommission.org.uk/voterID پر تقاضوں کے متعلق مزید معلوم کریں یا ہماری ہیلپ لائن کو 0800 328 0280 پر کال کریں۔

پولنگ اسٹیشن پر کیا متوقع ہوتا ہے؟
انتخاب کے دن پولنگ اسٹیشنز صبح 7:00 بجے سے رات 10:00 بجے تک کھلے ہوں گے۔
انتخابات کے دن سے لگ بھگ دو ہفتے قبل، پولنگ اسٹیشنز کہاں ہوں گے اس حوالے سے معلومات انتخابی کمیشن کی ویب سائٹ پر شائع کی جائے گی۔ پولنگ اسٹیشن کا پتہ ووٹر کے پول کارڈ پر بھی ہو گا جسے وہ بذریعہ ڈاک وصول کریں گے۔  
پولنگ اسٹیشن کے اندر اور باہر علامات ہوں گی تاکہ لوگوں کو بتا سکیں کہ کہاں جانا ہے۔
آپ کے پولنگ اسٹیشن پہنچنے کے بعد، عملے کا ایک فرد:
1. آپ سے آپ کا نام اور پتہ پوچھے گا تاکہ وہ آپ کو انتخابی رجسٹر میں تلاش کر سکے
2. آپ کی تصویری آئی ڈی طلب کرے گا اور دیکھے گا کہ آیا یہ قابل قبول ہے
3. آپ کو آپ کا بیلٹ پیپر دے گا اور معمول کے مطابق پولنگ بوتھ پر اسے مکمل کرنے کے حوالے سے آپ کو ہدایت دے گا۔
پولنگ اسٹیشن پر موجود عملہ آپ کی مدد کے لیے وہاں موجود ہے، اور تمام عملہ اس حوالے سے تربیت حاصل کرے گا کہ تصویری آئی ڈی حساس طور پر کیسے پڑتال کرنی ہے۔ وہ آپ کی تصویری آئی ڈی پر صنفی نشان دہی، پتہ، یا قومیت کی جانچ نہیں کریں گے۔
رازداری
ایک نجی جگہ دستیاب ہو گی تاکہ اگر آپ پسند کریں تو اپنی تصویری آئی ڈی کی جانچ کروانے کا انتخاب کر سکیں۔ یہ الگ کمرہ یا رازداری کی اسکرین کے ذریعے ایک الگ جگہ ہو سکتی ہے۔
آپ یہ درخواست کر سکتے ہیں کہ عملے کی خاتون رکن آپ کی تصویری آئی ڈی کی جانچ کرے۔  اگر ممکن ہوا تو یہ درخواست پوری کی جائے گی۔ 
اگر آپ چہرے کو ڈھانپنے کے لیے کوئی چیز پہنتے ہیں جیسا کہ نقاب، تو ایک شیشہ دستیاب ہو گا تاکہ آپ کی تصویری آئی ڈی کی پڑتال کیے جانے کے بعد آپ فوراً اسے دوبارہ پہن لیں۔ 
اگر آپ طبی وجوہات کے سبب چہرے کو ڈھانپنے کے لیے کوئی چیز پہنتے ہیں اور اسے اندرون خانہ ہٹانے کو ترجیح نہیں دیتے، تو پولنگ اسٹیشن کا عملہ آپ کی تصویری آئی ڈی باہر پڑتال کرنے کے قابل ہو سکتا ہے۔  اگر آپ کے کوئی خدشات ہیں تو آپ اپنی مقامی کونسل سے رابطہ کر سکتے ہیں۔
تحفظ
[bookmark: _Hlk134195948]آپ کی کونسل یہ یقینی بنانے کی ذمہ دار ہے کہ انتخابات اچھے سے ہوں اور یہ کہ سب ووٹ ڈالتے ہوئے آرام دہ محسوس کریں۔ ان کی منصوبہ بندی کے حصے کے طور پر، انہوں نے پولنگ اسٹیشنز کو محفوظ جگہیں بنانے میں مدد کے لیے یہ سوچا ہو گا کہ کون سے انتطامات ضروری ہیں۔
اگر آپ کے اس حوالے سے خدشات ہیں کہ آپ کی تصویری آئی ڈی کس طرح جانچ کی جائے گی، تو براہ کرم یہ سمجھنے کے لیے اپنی مقامی کونسل سے رابطہ کریں کہ ووٹ ڈالنے میں آپ کی معاونت کے لیے کون سے مقامی انتظامات موجود ہوں گے۔ آپ electoralcommission.org.uk/voter پر اپنا پوسٹ کوڈ درج کر کے ان کی رابطے کی تفصیلات تلاش کر سکتے ہیں۔ 
[bookmark: _Hlk134196131]اگر آپ بالمشافہ ووٹ نہیں ڈالنا چاہتے تو آپ بذریعہ ڈاک یا کسی اور فرد کے ذریعے ووٹ ڈالنے کا انتخاب کر سکتے ہیں، جہاں آپ اپنی طرف سے ووٹ ڈالنے کے لیے کسی دوسرے فرد کو منتخب کرتے ہیں۔

پولنگ اسٹیشن پر معاونت
اعانتی آلات
[bookmark: _Hlk134196241]تمام ووٹرز کو خود مختارانہ اور رازداری سے ووٹ ڈالنے کا حق حاصل ہے۔ ایسا کرنے میں لوگوں کی مدد کے لیے پولنگ اسٹیشن پر کچھ اعانتی آلات موجود ہوں گے۔
یہ تلاش کرنے کے لیے اپنے پولنگ اسٹیشن کے لیے ذمہ دار  کونسل سے رابطہ کریں کہ کون سے اعانتی آلات دستیاب ہوں گے اور ایسے کسی اضافی آلات کی درخواست کریں جن کی آپ کو ضرورت محسوس ہو سکتی ہے۔ 
کونسل یہ فیصلہ کرے گی کہ آیا درخواست کردہ آلات فراہم کیے جا سکتے ہیں یا نہیں۔ 
آپ ہماری ہیلپ لائن 0800 328 0280 پر کال کر کے یا electoralcommission.org.uk/voter پر اپنا ڈاک کوڈ درج کر کے اپنی مقامی کونسل کے حوالے سے رابطے کی تفصیلات ڈھونڈ سکتے ہیں۔

معاونت کی دیگر صورتیں
[bookmark: _Hlk134196960]اگر آپ معذور ہیں یا آپ کو محسوس ہوتا ہے کہ آپ اعانت کے بغیر پولنگ اسٹیشن پر ووٹ نہیں ڈال سکتے، تو آپ مدد کے لیے کسی دوسرے فرد کو ہمراہ لا سکتے ہیں۔ 
آپ کے ساتھی کی عمر 18 سال سے زائد ہونا ضروری ہے۔  انہیں تصویری آئی ڈی دکھانے کی ضرورت نہیں ہو گی۔
آپ کے ساتھی کو تصویری آئی ڈی دکھانے کی ضرورت نہیں ہو گی۔ 
[bookmark: _Hlk134087626]اگر ساتھی پولنگ بوتھ میں آپ کی معاونت کرے گا، تو آپ کو اپنی آمد پر پولنگ کے عملے کو اس بات سے آگاہ کرنا چاہیے۔ آپ کے ساتھی کو ووٹ ڈالنے میں آپ کی مدد کے لیے پولنگ بوتھ میں داخلے کی اجازت ہو گی۔
اگر میں پولنگ اسٹیشن پر مسائل کا سامنا کروں تو مجھے کیا کرنا چاہیے؟ 
[bookmark: _Hlk134197116]اگر آپ ووٹ ڈالنے جانے پر کسی مسائل کا سامنا کریں یا اپنے تجربے کے حوالے سے فیڈ بیک دینا چاہیں، تو آپ کو اپنے پولنگ اسٹیشن کے لیے ذمہ دارکونسل سے رابطہ کرنا چاہیے۔ 
ان کی رابطے کی تفصیلات تلاش کرنے کے لیے electoralcommission.org.uk/voter ملاحظہ کریں یا ہماری ہیلپ لائن 0800 328 0280 پر کال کریں۔

کیا ووٹ ڈالنے کے دیگر طریقے موجود ہیں؟
اگر آپ پولنگ کے دن پولنگ اسٹیشن آنے سے قاصر ہیں، یا بالمشافہ طور پر ووٹ نہیں ڈالنا چاہتے، تو دیگر طریقے ہیں جن سے آپ ووٹ ڈال سکتے ہیں۔
بذریعہ ڈاک ووٹ ڈالنا
آپ کو بذریعہ ڈاک ووٹ ڈالنے کے لیے تصویری آئی ڈی فراہم کرنے کی ضرورت نہیں ہوتی۔
04 جولائی 2024 کے عام انتخاب میں بذریعہ ڈاک ووٹ ڈالنے کے لیے اپلائی کرنے کی ڈیڈ لائن 19 جون 2024 بروز بدھ شام 5 بجے ہے۔
آپ اپنا بیلٹ پیپر بذریعہ ڈاک وصول کریں گے۔ اپنا بیلٹ پیپر مکمل کرنے کے لیے ہدایات پر عمل کریں اور اسے واپس ارسال کریں، یقینی بنائیں کہ اس کے 04 جولائی 2024 رات 10 بجے تک پہنچنے کے لیے آپ نے خاطر خواہ وقت چھوڑا ہو۔ اگر آپ اپنا پوسٹل ووٹ پیک وقت پر ارسال نہیں کر سکتے، تو پولنگ کے دن، آپ اسے اپنے پولنگ اسٹیشن یا کونسل کے دفتر لے جا سکتے ہیں۔ پوسٹل ووٹ جمع کروانے والے کسی بھی فرد کو مکمل کرنے کے لیے ایک فارم دیا جائے گا

کسی دوسرے فرد کے ذریعے ووٹ ڈالنا (کسی قابل بھروسہ فرد کو اپنی طرف سے ووٹ ڈالنے کی اجازت دینا)
04 جولائی 2024 کے عام انتخاب میں کسی دوسرے فرد کے ذریعے ووٹ ڈالنے کے لیے اپلائی کرنے کی ڈیڈ لائن 26 جون  2024 بروز بدھ شام 5 بجے ہے۔
اپنی طرف سے ووٹ ڈالنے کے لیے آپ کے منتخب کردہ فرد کو ووٹ ڈالنے کے لیے پولنگ اسٹیشن جانے اور آپ کا ووٹ ڈالنے کے قابل ہونے کے لیے اپنی ذاتی تصویری آئی ڈی دکھانے کی ضرورت ہو گی۔ انہیں آپ کی طرف سے ووٹ ڈالنے پر آپ کی تصویری آئی ڈی دکھانے کی ضرورت نہیں ہو گی۔
[bookmark: _Hlk134197250]اگر کسی دوسرے فرد کے ذریعے ووٹ کے حوالے سے اپلائی کرنے کے لیے ڈیڈ لائن کے بعد کوئی ایمرجنسی پیش آتی ہے، مطلب یہ کہ آپ پولنگ اسٹیشن بالمشافہ طور پر نہیں جا سکتے، تو آپ ایمرجنسی میں کسی دوسرے فرد کے ذریعے ووٹ ڈالنے کے لیے 04 جولائی 2024 بروز جمعرات شام 5 بجے تک اپلائی کر سکتے ہیں۔
مزید معلومات یا ڈاک یا کسی دوسرے فرد کے ذریعے ووٹ کے درخواست فارم کے لیے، electoralcommission.org.uk/voter ملاحظہ کریں یا ہماری ہیلپ لائن کو 0800 328 0280 پر کال کریں

میں مزید معلومات کیسے تلاش کر سکتا/سکتی ہوں؟
اگر آپ کے کوئی سوالات ہوں یا آپ یہ معلومات کسی قابل رسائی فارمیٹ میں حاصل کرنا چاہیں، تو electoralcommission.org.uk/voterID پر جائیں، 
یا ہماری ہیلپ لائن کو 0800 328 0280 پر کال کریں۔ 
یہ کتابچہ انتخابی کمیشن کی جانب سے پیش کیا گیا ہے۔
انتخابی کمیشن ایک خود مختار ادارہ ہے جو انتخابات کی نگرانی اور برطانیہ میں سیاسی مالیات کو منظم کرتا ہے۔ ہم جمہوری عمل پر عوامی اعتماد کی ترویج اور اس کی سالمیت کو یقینی بنانے کے لیے کام کرتے ہیں۔
Twitter: @ElectoralCommUK
Facebook: facebook.com/ElectoralCommissionUK
Instagram @ElectoralCommissionUK


چیک لسٹ
· کیا میں نے ووٹ ڈالنے کے لیے رجسٹر کر لیا ہے؟
· کیا میرے پاس تصویری آئی ڈی ہے؟
· اگر نہیں، تو کیا میں نے مفت ووٹر آئی ڈی کے لیے اپلائی کیا ہے؟
· کیا میں نے ووٹ ڈالا ہے؟
04 جولائی 2024 کے عام انتخاب میں ووٹ ڈالنے کے لیے رجسٹر ہونے کی ڈیڈ لائن 18 جون 2024 بروز منگل رات 11:59 بجے ہے۔  
04 جولائی 2024 کے عام انتخاب کے حوالے سے ووٹر اتھارٹی سرٹیفکیٹ کے لیے اپلائی کرنے کی ڈیڈ لائن 26 جون 2024 بروز بدھ شام 5 بجے ہے۔
درج ذیل کے متعلق مزید معلومات کے لیے electoralcommission.org.uk/voterID ملاحظہ کریں یا 0800 328 0280 پر کال کریں:
· ووٹ ڈالنے کے لیے رجسٹر ہونا
· [bookmark: _Hlk135148103]کن انتخابات میں تصویری آئی ڈی درکار ہوتی ہے
· ووٹ ڈالتے ہوئے کون سے تصویری آئی ڈی قبول کی جائے گی
· مفت ووٹر آئی ڈی کے لیے اپلائی کیسے کریں

